
Val av representanter til representantskapet i Vest brann- og redningsregion kommunale 
oppgavefelleskap (KOF) for perioden 2023-2027

Kommunedirektøren sitt framlegg til vedtak:
For Osterøy kommune vert … valt som representant med … som vararepresentant til 
representantskapet i Vest brann- og redningsregion KOF for perioden 2023-2027.

Saksopplysningar: 
Vest brann- og redningsregion er under omdanning frå § 27-samarbeid etter den gamle 
kommunelova til kommunalt oppgåvefellesskap (KOF) etter dagens kommunelov. Kommunestyra i 
dei aller fleste av deltakarkommunane har allereie vedteke den nye samarbeidsavtalen. Sjå vedlagte 
saksdokument frå HS sak 036/23.

Representantskapet er Vest brann- og redningsregion KOF sitt øvste organ. Det skal bestå av politisk 
valte representantar frå alle deltakarkommunane. Representantane og deira vararepresentantar vert 
valt av den enkelte deltakarkommune for fire år av gongen og føl kommunevalsperioden. 

Deltakarkommunane har rett til å oppnemne følgjande tal representantar basert på innbyggjartalet: 
- Færre enn 30 000 innbyggjarar: 1 representant 
- 30 000 – 99 999 innbyggjarar: 2 representantar 
- Fleire enn 100 000 innbyggjarar: 3 representantar 

Representantskapet vel styremedlemmane og deira vararepresentantar blant 
kommunedirektørar/rådmenn, kommunaldirektørar, kommunalsjefar eller andre på tilsvarande nivå 
frå deltakarkommunane. 

På denne måten vert det eit hensiktsmessig skilje mellom strategisk (representantskapet) og taktisk 
(styre) nivå.

Funksjonstid til det sittande styret
Av erfaring tek det nokre månadar frå kommunevalet er gjennomført til alle deltakarkommunar har 
oppnemnt nye representantar til alle råd og utval. Tiden frå alle deltakarkommunane har oppnemnt 
representantar til Vest brann- og redningsregion KOF sitt representantskap frem til ordinært 
representantskapsmøte i april 2024 blir truleg såpass kort at det vil vere mest rasjonelt at det 
sittande styret fungerer frem til det ordinære representantskapsmøtet. 

Den sitjande valkomiteen i Vest brann- og redningsregion vil utarbeide forslag til nytt styre som skal 
veljast på det ordinære representantskapsmøtet i april 2024. På det same representantskapsmøtet 



skal det også veljast ny valkomité. Samansetninga av det nye styret og den nye valkomiteen skal vere 
i tråd med føresegnene i samarbeidsavtalen for Vest brann- og redningsregion KOF.

Vurdering
Kommunedirektøren har ikkje merknader til saka

Konklusjon
Saka vert lagt fram for valnemnda for innstilling til heradsstyret.

